
ҚАЗАҚСТАН РЕСПУБЛИКАСЫНЫҢ 
ЗАҢЫ 


Қазақстан Республикасының кейбір заңнамалық актілеріне жаңартылатын энергия көздерін пайдалануды қолдау және электр энергетикасы мәселелері бойынша өзгерістер мен толықтырулар енгізу туралы


1-бап. Қазақстан Республикасының мына заңнамалық актiлерiне өзгерiстер мен толықтырулар енгiзiлсiн:
1. 2015 жылғы 29 қазандағы № 375-V Қазақстан Республикасының Кәсіпкерлік Кодексіне (Қазақстан Республикасы Парламентінің Жаршысы, 2015 ж., № 20-II, 20-III, 112-бап; 2016 ж., № 1, 4-бап; № 6, 45-бап; № 7-II, 55-бап; № 8-I, 62-бап, 65; № 8-II, 72-бап; № 12, 87-бап; № 23, 118-бап; № 24, 124-бап, 126; 2017 ж., № 9, 21-бап; № 14, 50, 51-бап; № 22-III, 109-бап; № 23-III, 111-бап; № 23-V, 113-бап; № 24, 115-бап; 2018ж., № 10, 32-бап; № 11, 37-бап; № 14, 44-бап; № 15, 46, 49, 50-бап; № 19, 62-бап; № 22, 82, 83-бап; № 24, 94-бап; 2019 г., № 2, 6-бап; № 5-6, 27-бап; № 7, 37, 39-бап; № 8, 45-бап):
1) 124-5-баптың 1-тармағының 2) тармақшасы мынадай редакцияда жазылсын: 
«2) электр энергиясының орталықтандырылған саудасын ұйымдастыру және жүргізу, сауда жүйесінің орталықтандырылған сауда-саттықты жүргізуге дайындығын қамтамасыз ету;»; 
2) 246-баптың 5-тармағында:
7) тармақшаның екінші бөлігі алып тасталып, мынадай мазмұндағы 5) тармақшаның екінші бөлігімен толықтырылсын: 
«Жергілікті қамту бойынша сараптама деп: 
- индустрияландыру картасына енгізуге үміткер индустриялық-инновациялық қызмет субъектісінің индустриялық-инновациялық жобасындағы жергілікті қамтуды бағалау; 
- жаңартылатын энергия көздерін пайдалану объектілеріндегі жергілікті қамтуды бағалау түсініледі;»;
7) тармақшаның мынадай мазмұндағы үшінші бөлікпен толықтырылсын:
«Жаңартылатын энергия көздерін пайдалану объектілеріндегі жергілікті қамту үлесін айқындау кезінде жаңартылатын энергия көздерін пайдалана отырып, электр энергиясын өндіру мен беруге арналған тек қана негізгі және қосалқы құрылғылар ескеріледі.».

2. «Электр энергетикасы туралы» Қазақстан Республикасының 
2004 жылғы 9 шілдедегі №588-II Заңына (Қазақстан Республикасы Парламентінің Жаршысы , 2004 ж., № 17, 102-бап; 2006 ж., № 3, 22-бап; № 7, 38-бап; № 13, 87-бап; № 24, 148-бап; 2007 ж., № 19, 148-бап; 2008 ж., № 15-16, 64-бап; № 24, 129-бап; 2009ж., № 13-14, 62-бап; № 15-16, 74-бап; № 18, 84-бап; 2010 ж., № 5, 23-бап; 2011 ж., № 1, ст.2; № 5, ст.43; № 11, 102-бап; № 12, 
111-бап; № 16, 129-бап; 2012 ж., № 3, 21-бап; № 12, 85-бап; № 14, 92-бап; № 15, 97-бап; 2013 ж., № 4, 21-бап; № 14, 75-бап; № 15, 79-бап; 2014 ж., № 10, 52-бап; № 12, 82-бап; № 19-I, 19-II, 96-бап; № 21, 122-бап; № 23, 143-бап; 2015 ж., 
№ 11, 57-бап; № 20-IV, 113-бап; № 20-VII, 117-бап; № 21-II, 131-бап; № 23-I, 169-бап; 2016 ж., № 6, 45-бап; № 8-II, 70-бап; № 24, 124-бап; 2017 ж., № 14, 
54-бап; 2018ж., № 10, 32-бап, № 19,  62-бап., № 22, 82-бап ):
1) 1-бапта: 
6) тармақшадағы «реттеу және» деген сөздер алып тасталсын;
мынадай мазмұндағы 17-1) тармақшамен толықтырылсын:
«17-1) реттеуші электр қуаты – оның шегінде электр станциясы берілген өлшемдермен жұмыс істей алатын өзінде бар электр қуатының диапазоны (үлесі);»;
18) тармақша мынадай редакцияда жазылсын:
«18) қосалқы көрсетілетін қызметтер - жүйелік оператор электр қуатының реттеуші резервтерінің қажетті көлемі мен құрылымын қамтамасыз ету, активті және реактивті қуатты реттеу үшін электр энергиясының көтерме сауда нарығы субъектілерінен энергия жүйесін тогы жоқ жағдайдан шығару бойынша сатып алатын қызметтер көрсету;»;
31) тармақша мынадай редакцияда жазылсын:
«31) электр қуатын реттеу жөніндегі көрсетілетін қызмет – электр энергиясының көтерме сауда нарығының субъектілері болып табылатын жүйелік операторға, энергия беруші, энергиямен жабдықтаушы ұйымдарға және тұтынушыларға электр энергиясының көтерме сауда нарығы субъектілерінің нақты электр жүктемесінің мәлімделген электр жүктемесінен ауытқуларын өтеу бойынша көрсетілетін қызмет;»;
33-1) тармақша мынадай редакцияда жазылсын:
«33-1) электр энергиясына арналған шекті тариф – уәкілетті орган әрбір жеті жыл сайын бекітетін, электр энергиясын өткізетін энергия өндіруші ұйымдардың тобы үшін электр энергиясын өндіруге арналған шығындарды және тіркелген пайданы есепке алатын электр энергиясына арналған босату тарифінің (бағасының) осы жеті жылдық кезеңнің алдындағы жылы нақты қалыптасқан электр энергиясын өндіруге арналған шығындардың жеті пайызы мөлшеріндегі ең жоғары шамасы;»;
50) тармақшадағы «электр» деген сөздің алдынан «жеке тұтынушылар мен нетто-тұтынушыларды қоспағанда,» деген сөздермен толықтырылсын;
мынадай мазмұндағы 51) тармақшамен толықтырылсын:
«51) генерацияның маневрлік режимі бар электр станциясы – реттеуші электр қуаты бар электр станциясы;»;
2) 5-баптың 70-9) тармақшасы мынадай редакцияда жазылсын:
«70-9) теңгерімдеуші электр энергиясына арналған шекті тарифтерді бекіту кезінде ескерілетін, теңгерімдеу үшін тіркелген пайданы айқындау әдістемесін әзірлейді және бекітеді;»;
3) 6-баптың 10-1-тармағының 4) тармақшасы алып тасталсын;
4) 9-баптың 1-тармағы мынадай редакцияда жазылсын:
«1. Электр энергиясын тұтынушыларға беру жүзеге асырылатын қолданыстағы электр беру желілері мен қосалқы станцияларға қосымша қосалқы (шунтталатын) электр беру желілері мен қосалқы станцияларды жобалау және салу Қазақстан Республикасының электр энергетикасы саласындағы құқықтық актілерінде белгіленген талаптарға сәйкес жүзеге асырылады.
Тұтынушының өзі тұтынатын электр қуатын ұлғайтуы қосалқы (шунтталатын) электр беру желілерін жобалау және салу үшін негіз болып табылады.»;
5) 10-баптың 1-тармағында:
4) тармақша алып тасталсын;
13) тармақшадағы «және олардың жұмысқа дайындығын қамтамасыз ету» деген сөздер алып тасталсын;
6) 12-бапта:
2) тармақтың бірінші абзацы мынадай редакцияда жазылсын: 
«2. Жеке тұтынушылар мен нетто-тұтынушыларды қоспағанда, электр энергиясын өндіруге және беруге қатысушылар:»;
3-тармақтың 1) тармақшасы мынадай редакцияда жазылсын:
«1) спот-сауда-саттықта (күнтізбелік айда өздері өндіретін электр энергиясы көлемінің он пайызынан аспайтын) өткізу жағдайларын қоспағанда, тиісінше электр энергиясына шекті тарифтен және теңгерімдеуші электр энергиясына шекті тарифтен аспайтын тарифтер бойынша электр энергиясын өткізуді жүзеге асыруға міндетті.
Тұтынушыларға электр энергиясын өткізу кезінде энергия өндіруші ұйымдардың шекті тарифтеріне Қазақстан Республикасының жаңартылатын энергия көздерін қолдау туралы заңнамасына сәйкес жаңартылатын энергия көздерін қолдау жөніндегі қаржы-есеп айырысу орталығы белгілейтін жаңартылатын энергия көздерін қолдауға арналған тариф қосылады.»;
7) 12-1-баптың 2-тармағында:
үшінші бөлік мынадай редакцияда жазылсын:
«Электр энергиясына шекті тариф және теңгерімдеуші электр энергиясына шекті тариф электр энергиясын өткізетін энергия өндіруші ұйымдардың топтары бойынша жылдарға бөліне отырып, әрбір жеті жыл сайын бекітіледі және қажет болғанда түзетіліп отырады.»
мынадай мазмұндағы төртінші бөлікпен толықтырылсын:
«Түзету энергия өндіруші ұйымның уәкілетті органға стратегиялық тауарлар құнының және (немесе) стратегиялық тауарларды тасымалдауға мемлекеттік реттеуге жататын тарифтердің (бағалардың) өзгеруіне байланысты өтініші негізінде жүргізіледі.»;
8) 13-бапта:
1-тармақтағы «энергиясы бөлшек» деген сөздер «энергиясы көтерме және бөлшек» деген сөздермен ауыстырылсын;
3-2-тармақ мынадай мазмұндағы 1-1) және 3-2) тармақшалармен толықтырылсын:
«1-1) келісілген хаттамалар бойынша жүйелік оператордың электр энергиясын коммерциялық есепке алудың автоматтандырылған жүйесінің орталық дерекқорына сағаттық есепке алу деректерін беруді қамтамасыз ететін электр энергиясын коммерциялық есепке алудың автоматтандырылған жүйесі болмаған кезде электр энергиясын өткізуге (сатуға);»;
«3-2) жекелеген сатып алушылармен шарт жасасудан бас тартуға не жалтаруға, сондай-ақ:
жүйелік оператор растаған, тұтынушы өтініш берген кезде электр энергиясын өндірудің, өткізудің немесе берудің техникалық мүмкіндігінің болмауы; 
өтініш берілген кезде тұтынушының оның төлем қабілеттілігін растамауы жағдайларын қоспағанда, электр энергиясын өндіру көлемін, оның ішінде сағаттық көлемін қысқартуға немесе электр энергиясын өндіруді тоқтатуға;»;
мынадай мазмұндағы 3-5, 3-6, 6-2, 12 және 13-тармақтармен толықтырылсын:
«3-5. Энергия өндіруші ұйымдар энергия өндіруші ұйымның құрамына кіретін, жүйелік операторға жоспарлаудың тиісті тәуліктеріне берілген генерацияның жұмыс электр қуаттарының, электр станцияларының технологиялық және техникалық минимумдарының мәндері туралы ақпарат бойынша айқындалатын техникалық мүмкіндік шегінде тұтынушылардың өтінімдеріне сәйкес генерация режимін сағаттық жоспарлауды жүзеге асыруға міндетті.
3-6. Электр қуатын, оның ішінде Қазақстан Республикасынан тыс жерлерден реттеу жөніндегі қызметтерді сатып алу Қазақстан Республикасының энергия өндіруші ұйымдарынан, сондай-ақ негізгі қызмет түрлеріне осы қызметті көрсету жататын бейрезидент ұйымдардан жүйелік оператор, энергия беруші, энергия жабдықтаушы ұйымдар мен көтерме сауда нарығының субъектілері болып табылатын тұтынушылар шарттық баға бойынша жасалған шарттарға сәйкес жүзеге асырылады.
Электр қуатын реттеу жөніндегі көрсетілетін қызмет айырбастау электр энергиясының нөлдік сальдосы сақталған жағдайда мәлімделген нақты электр жүктемесінің ауытқуларын өтеу үшін пайдаланылады және электр қуатының дайындығын ұстап тұру жөніндегі көрсетілетін қызмет болып табылмайды.
Электр қуатын реттеу жөніндегі көрсетілетін қызметтердің бағасы жасалған екі жақты шарттарға сәйкес белгіленеді.»;
«6-2. Электр энергиясының көтерме сауда нарығының субъектілері болып табылатын тұтынушыларында электр энергиясын коммерциялық есепке алудың автоматтандырылған жүйелері, оларды жүйелік операторда және қажет болған кезде өңірлік электр желісі компаниясында белгіленген жүйелермен біріздендіруді қамтамасыз ететін телекоммуникация жүйелері болуы міндетті.»;
«12. Энергия беруші ұйымдар ай сайын өздерінің интернет-ресурстарында меншікті электр беру желілері мен қосалқы станциялардың өткізу қабілеті туралы ақпаратты орналастырады.
13. Энергия өндіруші ұйымдар күн сайын өздерінің интернет-ресурстарында меншікті генерациялайтын қондырғыларының желіге жіберу үшін келісімшартталған және еркін электр қуаты туралы ақпаратты орналастырады.»;
9) 15-1-бапта:
1-тармақ мынадай мазмұндағы 6) және 7) тармақшалармен толықтырылсын:
«6) уәкілетті орган  белгілеген тәртіпке сәйкес әрекет етуші энергия өндіруші ұйымдардың Қазақстан Республикасы біртұтас электр энергетикалық жүйесінің тиісті аймағының реттеуші электр қуатының қолда бар көлемі;
7) уәкілетті орган белгілеген тәртіпке сәйкес жүйелік оператор белгілеген  Қазақстан Республикасы біртұтас электр энергетикалық жүйесінің әрбір аймағы үшін реттеуші электр қуатының  талап етілетін көлемі.»;
мынадай мазмұндағы 9-тармақпен толықтырылсын:
«9. Егер алдағы жеті жылдық кезеңге арналған электр энергиясы мен қуатының бекітілген болжамды теңгерімінде Қазақстан Республикасының біртұтас электр энергетикалық жүйесіндегі немесе оның қандай да бір аймақтарындағы болжанатын жабылмайтын электр қуатының тапшылығы соңғы үш жыл ішінде 100 мегаваттан асатын болса, уәкілетті орган болжамды теңгерім бекітілген күннен бастап күнтізбелік отыз күн ішінде Тізілімге енгізілген тұтынушыларға реттелетін электр қуатының болжанатын жабылмайтын тапшылығының туындауы туралы хабарлама жібереді.»;
10) 15-3-баптың 3-1-тармағының 4) тармақшасының бірінші бөлігіндегі «1), 2)» деген цифрлардан кейін «, 2-1)» деген цифрмен толыктырылсын;
11) 15-5-бапта:
6-тармақтың бірінші абзацы мынадай редакцияда жазылсын:


«6. Осы Заңның 15-1-бабының 8 және 9-тармақтарында көрсетілген жағдайда Тізілімге енгізілген тұтынушылар болжамды тапшылық туындаған кезге есептелген, Қазақстан Республикасының біртұтас электр энергетикалық жүйесінде жалпы жоғары жүктемеге өздерінің жоғары жүктеме үлесіне пропорционал түрде тапшылықты жабу үшін электр қуатын құруға мынадай әрекеттердің біреуін немесе бірнешеуін жүзеге асыру арқылы реттеуші электр қуатын құруға уәкілетті орган айқындаған тәртіппен қатысуға міндетті:»;
6-тармақ мынадай мазмұндағы 5) тармақшамен толықтырылсын:
«5) реттеуші электр қуатын салу.»;
7-тармақтың екінші бөлігіндегі және 8-тармақтың бірінші бөліміндегі «электр қуатын» деген сөздерден кейін «, оның ішінде реттеуші электр қуатын» деген сөздермен толықтырылсын;
12) 4-тарау мынадай мазмұндағы 15-7-баппен толықтырылсын:
«15-7-бап. Жаңадан пайдалануға берілетін генерацияның маневрлік режимі бар электр станциясын салуға тендер өткізу тәртібі.
1. Осы Заңның 15-1-бабының 9-тармағында көрсетілген жағдайда уәкілетті орган осы Заңның 15-5-бабының 11-тармағында көзделген уәкілетті органмен электр қуатын құруға арналған шартқа сәйкес Тізілімге енгізілген көтерме сауда нарығының субъектілері құратын электр қуатының шамасын шегере отырып, реттелетін электр қуатының болжанып отырған жабылмайтын тапшылығының көлеміне жаңадан пайдалануға берілетін генерацияның маневрлік режимі бар электр станциясын салуға тендер өткізеді.
2. Тендерлік негізде жаңадан пайдалануға берілетін генерацияның маневрлік режимі бар электр станциясы үшін орналастыру орны (алаңы) уәкілетті органның тапсырысы бойынша жүйелік оператор жүргізген техникалық-экономикалық негіздеменің нәтижелері бойынша айқындалады.
3. Уәкілетті орган тендерлік құжаттама бекітілген күннен бастап үш жұмыс күнінен кешіктірмей, бірақ әлеуетті инвесторлардың тендерге қатысу үшін құжаттар мен материалдарды ұсынуының соңғы күніне дейін кемінде күнтізбелік отыз күн бұрын бұқаралық ақпарат құралдарында жаңадан пайдалануға берілетін, генерацияның маневрлік режимі бар электр станциясын салуға арналған тендер өткізу туралы хабарландыруды бұқаралық ақпарат құралдарында жариялайды.
4. Жаңадан пайдалануға берілетін генерацияның маневрлік режимі бар электр станциясын салуға арналған тендерлік құжаттама пакетінде: 
1) уәкілетті орган белгілеген тәртіпке сәйкес айқындалатын, жаңадан пайдалануға берілетін генерацияның маневрлік режимі бар электр станциясының талап етілетін техникалық, технологиялық, экологиялық, тиімді, сапалық және пайдалану сипаттамалары; 
2) жаңадан пайдалануға берілетін генерацияның маневрлік режимі бар электр станциясын салуға арналған шарттың жобасы қамтылады.
5. Жаңадан пайдалануға берілетін генерацияның маневрлік режимі бар электр станциясын салуға арналған тендерге: 
1) құрылтай құжаттарының көшірмелерін; 
2) меншікті қаражат есебінен станция құнының жалпы көлемінің кемінде отыз пайызын қаржыландыру есебінен жаңадан пайдалануға берілетін, генерацияның маневрлік режимі бар электр станциясын салу үшін жеткілікті қаржылық және материалдық ресурстардың болуын растайтын құжаттарды ұсынған әлеуетті инвесторлар қатысады.
6. Тендерлік комиссия тендерлік өтінімдер салынған конверттерді ашқан күннен бастап күнтізбелік отыз күннен аспайтын мерзімде жаңадан пайдалануға берілетін, генерацияның маневрлік режимі бар электр станциясын салуға арналған тендердің қорытындысын шығарады.
Жаңадан пайдалануға берілетін, генерацияның маневрлік режимі бар электр станциясын таңдау кезінде мынадай шарттарды ескеру қажет:
1) реттеу ауқымы белгіленген қуаттың кемінде елу пайызын құрайды;
2) қарсы реттеуші гидроэлектр станциялары үшін, өзен арнасы бойында жоғарыда орналасқан қолданыстағы гидроэлектр станциясымен жұмыс режимдерінің теңгерімділігі;
3) қоршаған ортаға теріс әсердің барынша аз болуы.
Уәкілетті орган жаңадан пайдалануға берілетін генерацияның маневрлік режимімен электр станциясын салуға арналған тендердің қорытындылары шығарылған күннен бастап күнтізбелік он бес күн ішінде жаңадан пайдалануға берілетін генерацияның маневрлік режимі бар электр станциясын салуға арналған шарттың жобасын жаңадан пайдалануға берілетін э маневрлік режимі бар электр станциясын салуға арналған тендердің жеңімпазы болып танылған әлеуетті инвесторға жібереді.
Жаңадан пайдалануға берілетін генерацияның маневрлік режимі бар электр станциясын салуға арналған тендердің жеңімпазы жаңадан пайдалануға берілетін генерацияның маневрлік режимі бар электр станциясын салуға арналған шарттың жобасын алған күннен бастап он жұмыс күні ішінде генерацияның маневрлік режимі бар электр станциясын салуға арналған көрсетілген шартқа қол қояды.
7. Жаңадан пайдалануға берілетін генерацияның маневрлік режимі бар электр станциясын салуға арналған тендер мынадай: 
1) әлеуетті инвестор екеуден аз болған; 
2) барлық әлеуетті инвесторлар ұсынған құжаттар осы баптың 
5- тармағына сәйкес келмеген жағдайларда, өткізілмеді деп танылады.
Жаңадан пайдалануға берілетін генерацияның маневрлік режимі бар электр станциясын салуға арналған тендер өткізілмеді деп танылған жағдайда уәкілетті орган қайта тендер өткізеді. 
8. Жаңадан пайдалануға берілетін генерацияның маневрлік режимі бар электр станциясын салуға арналған тендердің қорытындылары шығарылған күннен бастап күнтізбелік қырық бес күн ішінде уәкілетті орган тендер жеңімпазымен генерацияның маневрлік режимі бар электр станциясын салуға шарт жасасады, онда электр станциясын пайдалануға беру мерзімін және тендер жеңімпазы қабылдаған міндеттемелерді орындамағаны және (немесе) тиісінше орындамағаны үшін жауаптылықты айқындайды.. 
9. Генерацияның маневрлік режимі бар электр станциясын салуға шарт жасалған күннен бастап күнтізбелік отыз күн ішінде жүйелік оператор уәкілетті орган белгілеген көлемде және мерзімдерде жеке тариф бойынша тендердің жеңімпазымен реттеуші қуатты сатып алу туралы шарт жасасады.
Егер генерацияның маневрлік режимі бар электр станциясын пайдалану кезінде реттеу ауқымы реттеуші қуатты сатып алу туралы шартта белгіленген көлемнен кем болған жағдайда, шарттық көлем реттеудің нақты шамасына дейін төмендейді. Бұл ретте генерацияның маневрлік режимі бар электр станциясының реттеуші қуаты ұлғайған жағдайда, жүйелік операторға бастапқы шарттық талапты растауға өтініш беруге құқылы.. 
10. Осы баптың 8 және 9-тармақтарында көзделген шарттар үлгілік шарттардың негізінде жасалады.
11. Уәкілетті орган Тізілімге енгізген энергия өндіруші ұйымдар мен тұтынушылар уәкілетті орган өткізетін жаңадан пайдалануға берілетін генерацияның маневрлік режимі бар электр станциясын салуға арналған тендерге қатысуға құқылы емес.»;
13) 17-бап мынадай мазмұндағы 4-тармақпен толықтырылсын:
«4. Электр энергиясын сатып алу-сату шарты бойынша міндеттемелер орындалмаған немесе тиісінше орындалмаған жағдайда, осымен келтірілген нақты залалды өтеуді міндеттеменің орындалуына жауапты тарап жүргізеді.»;
14) 20-баптың 2 және 3-тармақтары мынадай редакцияда жазылсын:
«2. Жүйелік авариялардың алдын алу немесе жою үшін жүйелік оператор меншік нысанына қарамастан, кез келген энергия өндіруші ұйымдардың резервтерін (генерацияланатын қуатты жүктеуге де, жүктен босатуға дд) және тұтынушыларды қоректендірудің дербес көздерін іске қосады .
3. Авариялық бұзушылықтардың алдын алу немесе жою үшін гидроэлектр станцияларының генерацияланатын қуатын өзгерту қажет болған кезде жүйелік оператордың гидроэлектр станцияларының реттеушілік қабілетін пайдалану үшін гидротораптар арқылы су шығыстарының бекітілген кестелеріне жедел өзгерістер енгізуге құқығы бар.»;
15) 25-бап мынадай мазмұндағы 8-тармақпен толықтырылсын:
«8. Электр энергиясының көтерме сауда нарығының субъектілері болып табылатын тұтынушылар 2023 жылғы 1 қаңтардан кешіктірмей осы Заңның 13-бабының 6-2-тармағында көрсетілген талапқа сәйкес келуге тиіс.».

3. «Жаңартылатын энергия көздерін пайдалануды қолдау туралы» 2009 жылғы 4 шілдедегі Қазақстан Республикасының Заңына (Қазақстан Республикасы Парламентінің Жаршысы, 2009 ж., №13-14, 61-құжат; 2011ж., № 11, 102-құжат; № 12, 111-құжат; 2012 ж., № 14, 92-құжат):
1) 1-бапта:
4) тармақша мынадай редакцияда жазылсын: 
«4) жаңартылатын энергия көздерін қолдау жөніндегі қаржы-есеп айырысу орталығы (бұдан әрі – қаржы-есеп айырысу орталығы) – жүйелік оператор құратын және уәкілетті орган айқындайтын, жаңартылатын энергия көздерін көздерін, тасқындық электр энергиясын пайдалану объектілері өндірген және Қазақстан Республикасының бірыңғай электр энергетикасы жүйесінің электр желілеріне берілген электр энергиясын осы Заңда көзделген тәртіппен орталықтандырылған сатып алуды және сатуды жүзеге асыратын заңды тұлға;»;
5) тармақшадағы «ұйым –» деген сөзден кейін «жеке тұтынушылар мен нетто-тұтынушыларды қоспағанда,» деген сөздермен толықтырылсын;
мынадай мазмұндағы 5-1) тармақшасымен толықтырылсын:
«5-1 жаңартылатын энергия көздерін пайдалану жөніндегі шағын ауқымды объект (бұдан әрі – шағын ауқымды объект) – жаңартылатын энергия көздерін пайдалана отырып электр және (немесе) жылу энергиясын өндіруге арналған жалпы белгіленген қуаты екі жүз киловатқа дейінгі техникалық құрылғылар және аз ауқымды объектіні пайдалану үшін технологиялық жағынан қажетті олармен өзара байланысты құрылыстар мен инфрақұрылым;»;
6) тармақша мынадай редакцияда жазылсын: 
«6) жаңартылатын энергия көздерін пайдалануды қолдауға арналған шығындар – қаржы-есеп айырысу орталығының жаңартылатын энергия көздерін пайдалану объектілері өндірген электр энергиясын сатып алуға арналған шығындары және тасқындық электр энергиясын сатып алуға арналған шығындар, электр энергиясын өндіру-тұтынуды теңгерімдеуді ұйымдастыру жөніндегі қызметтерге арналған шығындар, резервтік қорды қалыптастыруға арналған шығындар және оның қызметін жүзеге асыруға байланысты шығындар;»;
8-1) тармақша мынадай редакцияда жазылсын: 
«8-1) жаңартылатын энергия көздері секторын дамытудың нысаналы көрсеткіштері – электр энергиясын өндірудің жалпы көлеміндегі жаңартылатын энергия көздерін және  тасқындық электр энергиясын пайдалану объектілері өндіретін электр энергиясы көлемінің жоспарлы көрсеткіші, сондай-ақ жаңартылатын энергия көздерін пайдалану объектілерінің, оның ішінде түрлері бойынша белгіленген жиынтық қуатының көрсеткіштері»;
мынадай мазмұндағы 8-2 тармақшамен толықтырылсын: 
«8-2) нысаналы субсидиялар – жеке тұтынушылар мен нетто-тұтынушылардың жекелеген санаттарына шағын ауқымды объектілерді сатып алуға, орнатуға (салуға) және пайдалануға беруге жұмсалған шығындардың бір бөлігін мемлекеттің өтеуі;»;
9) және 9-1) тармақшалар алып тасталсын;
мынадай мазмұндағы 9-3) тармақшамен толықтырылсын:
«9-3) тасқындық электр энергиясы – Қазақстан Республикасында электр энергиясын өндірудің-тұтынудың нақты теңгеріміне сәйкес көлемде Қазақстан Республикасының су қорын пайдалану және қорғау саласындағы заңнамасына сәйкес табиғатты қорғауға су жіберу кезеңінде энергия өндіруші ұйымдар (су электр станциялары) өндіретін және осы Заңда белгіленген тәртіппен электр энергиясына шекті тариф бойынша қаржы-есеп айырысу орталығына өткізілетін электр энергиясы;»;
12) және 13) тармақшалар мынадай редакцияда жазылсын: 
«12) электр және (немесе) жылу энергиясын жеке тұтынушы (бұдан әрі  –  жеке тұтынушы) – дербес режимде жұмыс істейтін, оған меншік құқығында тиесілі аз ауқымды объектіден өз қажеттіліктері үшін электр және (немесе) жылу энергиясын толық немесе ішінара тұтынуды қамтамасыз ететін жеке немесе заңды тұлға; 
13) электр энергиясын нетто-тұтынушы (бұдан әрі – нетто-тұтынушы) – жеке меншік құқығымен тиесілі, таратушы электр желісіне қосылған және жаңартылатын энергия көздерінің құрамдастырылған қондырғыларын қоса алғанда, желіден электр энергиясын тұтыну көлемдерін және оған жеткізу көлемдерін бөлек есепке алу жүйелерімен жабдықталған шағын ауқымды объектіден электр энергиясын өз қажеттеріне толық немесе ішінара тұтынуды қамтамасыз ететін жеке немесе заңды тұлға;»;
14) тармақшадағы «энергия» деген сөзден кейін «және тасқындық электр энергиясы» деген сөздермен толықтырылсын;
2) 3-бапта 2-тармақтың 1-2) тармақшасы мынадай редакцияда жазылсын: 
«1-2) жеке тұтынушылар мен нетто-тұтынушыларға қолдау шараларын ұсыну;»; 
3) 5-бап мынадай мазмұндағы 7-4) және 7-5) тармақшалармен толықтырылсын: 
«7-4) қаржы-есеп айырысу орталығына оның жаңартылатын энергия көздерін пайдалану объектілері өндірген электр энергиясын сатудан түсетін табысының жеткіліксіздігі салдарынан жаңартылатын энергия көздерін пайдаланатын энергия өндіруші ұйымдардың алдындағы міндеттемелерін орындауы мүмкін болмаған жағдайда мемлекеттік қаржылық қолдауды жүзеге асырады; 
7-5) қаржы-есеп айырысу орталығына мемлекеттік қаржылық қолдау көрсету қағидаларын бекітеді;»;
4) 6-бапта:   
7) тармақша «пайдаланылуына» деген сөзден кейін «және жаңартылатын энергия көздерін пайдалану бойынша жоспарланатын объектілердің іске асырылуына» деген сөздермен толықтырылсын;
мынадай мазмұндағы 7-1) және 7-2) тармақшалармен толықтырылсын: 
«7-1) шағын ауқымды объектілердің жұмыс істеуінің мониторингі және бақылау қағидаларын әзірлейді және бекітеді; 
7-2) шағын ауқымды объектілерді электр желілеріне қосу және пайдалану қағидаларын әзірлейді және бекітеді;»;
10) тармақша мынадай редакцияда жазылсын: 
«10) жаңартылатын энергия көздерін және тасқындық электр энергиясын пайдалану объектілері өндірген электр энергиясын қаржы-есеп айырысу орталығының орталықтандырылған сатып алу және сату қағидаларын, қаржы-есеп айырысу орталығының жаңартылатын энергия көздерін пайдаланатын энергия өндіруші ұйымдармен,тасқындық электр энергиясын өндіруді және желіге босатуды жүзеге асыратын энергия өндіруші ұйымдармен, шартты тұтынушылармен және білікті шартты тұтынушылармен жасайтын шарттарының тиісті үлгілік нысандарын әзірлейді және бекітеді;»;
10-7) тармақша мынадай редакцияда жазылсын:
«10-7) жеке тұтынушылар мен нетто-тұтынушыларға нысаналы субсидиялар беру қағидаларын әзірлейді және бекітеді»;
5) 7-бапта: 
3-2) тармақша мынадай редакцияда жазылсын: 
«3-2) жеке тұтынушылар мен нетто-тұтынушыларға нысаналы субсидиялар береді;»;
мынадай мазмұндағы 3-3) және 3-4) тармақшалармен толықтырылсын: 
«3-3) шағын ауқымды объектілердің жұмыс істеуінің мониторингін және бақылауды жүзеге асырады;
3-4) шағын ауқымды объектілерді орнатуды (салуды) танымал ету жөніндегі ақпараттық компанияны жүргізеді;»;
6) 7-1-бапта:
1-тармақ мынадай редакцияда жазылсын:
«1. Желілеріне жаңартылатын энергия көздерін пайдалану объектілері қосылған энергия беруші ұйымдар ай сайын қаржы-есеп айырысу орталығына электр энергиясын коммерциялық есепке алу аспаптарының көрсеткіштері негізінде айқындалған жаңартылатын энергия көздерін пайдалану объектілері және олардың желілерінде тасқындық электр энергиясының көлемі туралы мәліметтерді ұсынуға міндетті.»;
2-тармақтың 1) тармақшасы мынадай редакцияда жазылсын:
«1) жыл сайын қаржы-есеп айырысу орталығымен үлгілік нысанға сәйкес жаңартылатын энергия көздерін пайдаланатын энергия өндіруші ұйымдар өндірген тасқындық электр энергиясы мен электр энергиясын сатып алуға шарттар жасасуға және жеткізіп беру айы аяқталғаннан кейін күнтізбелік отыз күннен кешіктірмей төлеуге;»;
3-тармақта:
мынадай мазмұндағы 1-2) және 1-3) тармақшалармен толықтырылсын: 
«1-2) уәкілетті орган бекіткен шекті тариф бойынша осы Заңда белгіленген тәртіппен энергия өндіруші ұйымдардан өздері Қазақстан Республикасының біртұтас электр энергетикалық жүйесіне жеткізген тасқындық электр энергиясын сатып алуға;  
1-3) жаңартылатын энергия көздерін пайдаланатын энергия өндіруші ұйымдардан жаңартылатын энергия көздерін пайдалану объектілері өндірген және олар Қазақстан Республикасының біртұтас электр энергетикалық жүйесіне берген электр энергиясын осы Заңда белгіленген тәртіппен қаржы-есеп айырысу орталығы мен жаңартылатын энергия көздерін пайдаланатын энергия өндіруші ұйым арасында сатып алу-сату шартын жасасқан күні қолданыстағы жергілікті қамту үшін арнайы тариф бойынша сатып алуға құқылы, осы Заңның                                   8-1-бабының 2-тармағында көзделген үстемеақы мен осы Заңның 8-1-бабының 5-тармағында көзделген үстемеақы төлеуге және шартты тұтынушылар үшін белгіленген ақы төлеу мерзімі аяқталғаннан кейін он бес жұмыс күнінен кешіктірмей төлеуге;»;
2) тармақша мынадай редакцияда жазылсын:
«2) жаңартылатын энергия көздерін және тасқыны электр энергиясын пайдаланатын энергия өндіруші ұйымдардан сатып алынған электр энергиясын осы Заңда белгіленген тәртіппен, электр энергиясын тұтыну аймағына сәйкес жаңартылатын энергия көздерін қолдауға арналған тариф бойынша шартты тұтынушыларға сатуға;»;
4-тармақ мынадай редакцияда жазылсын: 
«4. Қаржы-есеп айырысу орталығы оларды қолдау осы Заңға сәйкес жүзеге асырылатын және уәкілетті орган жаңартылатын энергия көздерін пайдаланатын энергия өндіруші ұйымдардың тізбесіне енгізген жергілікті қамту үшін арнайы тариф бойынша электр энергиясын өткізетін жаңартылатын энергия көздерін пайдаланатын энергия өндіруші ұйымдарды қоспағанда, жаңартылатын энергия көздерін пайдаланатын энергия өндіруші ұйымдармен электр энергиясын сатып алу-сату шарттарын жасасады және қайсысы бұрын басталғанына байланысты, Қазақстан Республикасының біртұтас электр энергетикалық жүйесіне электр энергиясын босату жүзеге асырылған кешенді сынақтар басталған күннен бастап не сатып алу-сату шартына сәйкес пайдалануға беру актісін беру мерзімі аяқталған күннен бастап жиырма жыл ішінде электр энергиясын сатып алуды жүзеге асырады.»;
мынадай мазмұндағы 4-1-тармақпен толықтырылсын: 
«4-1. Қаржы-есеп айырысу орталығы және тасқындық электр энергиясын өндіруді және желіге босатуды жүзеге асыратын энергия өндіруші ұйымдар жыл сайын ағымдағы жылдың 31 қаңтарына дейін уәкілетті орган бекіткен үлгі нысанға сәйкес тасқындық электр энергиясын сатып алу-сату шарттарын жасасады.»; 
7-тармақтың бірінші бөлімі мынадай редакцияда жазылсын: 
«7. Жаңартылатын энергия көздерін пайдаланатын энергия өндіруші ұйымдарды қоспағанда, жаңартылатын энергия көздерін пайдаланатын энергия өндіруші ұйымдар жергілікті қамту үшін арнайы тариф бойынша электр энергиясын өткізетін қаржы-есеп айырысу орталығымен сатып алу-сату шартын жасасу үшін жаңартылатын энергия көздерін пайдалану объектілері өндірген электр энергиясын сатып алуға өтінім береді.»;
мынадай мазмұндағы 7-1-тармақпен толықтырылсын: 
«7-1. Жергілікті қамту үшін арнайы тариф бойынша электр энергиясын өткізетін жаңартылатын энергия көздерін пайдаланатын энергия өндіруші ұйымдар оларды жаңартылатын энергия көздерін пайдаланатын энергия өндіруші ұйымдардың тізбесіне одан әрі енгізу және қаржы-есеп айырысу орталығымен жаңартылатын энергия көздерін пайдалану объектілері өндірген электр энергиясын сатып алуға сатып алу-сату шартын жасасу үшін қаржы-есеп айырысу орталығына өтінім береді.
Өтінімге жаңартылатын энергия көздерін пайдаланатын энергия өндіруші ұйымдар мынадай материалдар мен құжаттарды ұсынады:
1) құқық белгілейтін құжаттардың көшірмелері;
2) Қазақстан Республикасының Жер кодексіне сәйкес жер учаскесіне құқық белгілейтін құжаттардың көшірмелері;
3) электр желісіне қосуға арналған техникалық шарттардың көшірмелері;
4) жаңартылатын энергия көздерін пайдалану жөніндегі объектінің белгіленген қуатына көбейтілген, белгіленген қуаттың бір киловаттына он мың теңге мөлшерінде сатып алу шарты талаптарының орындалуын қаржылық қамтамасыз ету;
5) уәкілетті орган әзірлеген және бекіткен жаңартылатын энергия көздерін пайдаланатын энергия өндіруші ұйымдардың тізбесін қалыптастыру қағидаларына сәйкес нысан бойынша жобалық құжаттамадағы жергілікті қамту саласындағы ұлттық даму институтынан жергілікті қамтудың мөлшері (шамасы) және құрылымы туралы растау;
6) жеткізіп берілетін электр энергиясының көлемі туралы ақпарат.
Бұл ретте, уәкілетті орган қаржы-есеп айырысу орталығынан растаманы алған күннен бастап бес жұмыс күні ішінде жаңартылатын энергия көздерін пайдаланатын, жергілікті қамту үшін арнайы тариф бойынша электр энергиясын өткізетін энергия өндіруші ұйымдарды жаңартылатын энергия көздерін пайдаланатын энергия өндіруші ұйымдардың тізбесіне қосады.»;
8-тармақ мынадай редакцияда жазылсын:
«8. Білікті шартты тұтынушының құрамына кіретін энергия өндіруші ұйымдарды қоса алғанда, жаңартылатын энергия көздерін пайдаланатын барлық энергия өндіруші ұйымдардың және тасқындық электр энергиясын өндіруді және желіге босатуды жүзеге асыратын энергия өндіруші ұйымдардың өздерінің жаңартылатын энергия көздерін пайдалану жөніндегі объектісінде коммерциялық есепке алудың автоматтандырылған жүйесі болуға міндетті. Коммерциялық есепке алудың автоматтандырылған жүйесі деректерді өңірлік диспетчерлік орталықтарға қашықтықтан беру мүмкіндігі болуы тиіс.»;
мынадай мазмұндағы 9-тармақпен толықтырылсын: 
«9. Нетто-тұтынушылармен электр энергиясын сатып алу-сату шартын жасасқан энергиямен жабдықтаушы ұйымдар тоқсан сайын уәкілетті органға электр энергиясын коммерциялық есепке алу аспаптары көрсеткіштерінің негізінде айқындалған нетто-тұтынушылардың аз ауқымды объектілері электр желісіне берген электр энергиясының көлемі туралы мәліметтерді ұсынуға міндетті.»;
7) 2-тарау мынадай мазмұндағы 7-2-баппен толықтырылсын:
«7-2-бап. Жеке тұтынушылар мен нетто-тұтынушылардың санаттары
Жеке тұтынушылар мен нетто-тұтынушылар мынадай санаттарға бөлінеді:
1) жалпы белгіленген қуаты жиырма киловатты қоса алғанда және оған дейінгі шағын ауқымды объектілер тиесілі жеке тұлғалар;
2) орта және ірі кәсіпкерлік субъектілері болып табылатын дара кәсіпкерлер мен заңды тұлғаларды қоспағанда, жалпы белгіленген қуаты бір жүз киловатты қоса алғанда және оған дейінгі шағын ауқымды объектілер тиесілі шаруа және фермер қожалықтары, дара кәсіпкерлер мен заңды тұлғалар;
3) жалпы белгіленген қуаты, екі жүз киловатты қоса алғанда және оған дейінгі шағын ауқымды объектілер тиесілі орта және ірі кәсіпкерлік субъектілері болып табылатын дара кәсіпкерлер мен заңды тұлғалар.»;
8) 8-1-бапта: 
тақырып мынадай редакцияда жазылсын: 
«8-1-бап. Тіркелген тариф, жергілікті қамту үшін арнайы тариф және аукциондық баға»;
2-тармақ мынадай редакцияда жазылсын: 
«2. Тіркелген тарифтер, жергілікті қамту үшін арнайы тарифтер және аукциондық бағалар Қазақстан Республикасының Үкіметі айқындайтын тәртіппен жыл сайын индекстеледі.»;
мынадай мазмұндағы 4, 5 және 6-тармақтармен толықтырылсын: 
«4. Жергілікті қамту үшін арнайы тарифтер 2018 жылғы аукциондық сауда-саттық қорытындылары бойынша айқындалған аукциондық сауда-саттық жеңімпаздарының орташа бағасына тең.
Жергілікті қамту үшін арнайы тарифтер қолданылатын жалпы белгіленген қуаты үш жүз мегаватты құрайды, бірақ жыл сайын елу мегаваттан аспайды.
5. Жаңартылатын энергия көздерін пайдаланатын жобалар үшін жаңартылатын энергия көздерін пайдалана отырып, электр энергиясын өндіруге және беруге арналған негізгі және қосалқы құрылғыларда жергілікті қамтуды пайдалану дәрежесіне байланысты жергілікті қамту үшін арнайы тарифке мынадай үстемеақылар беріледі:
1) жергілікті қамтудың елу бір пайызы және одан көп болған кезде жергілікті қамту үшін арнайы тарифке отыз пайыздық үстеме;
2) жергілікті қамту деңгейі жергілікті қамтудың қырық бір пайызынан елу пайызына (қоса алғанда) дейін болған кезде жергілікті қамту үшін арнайы тарифке жиырма пайыз үстеме;
3) жергілікті қамту деңгейі отыз пайыздан қырық пайызға (қоса алғанда) дейін болған кезде жергілікті қамту үшін арнайы тарифке он пайыздық үстеме ақы.
Бұл ретте, жергілікті қамту саласындағы ұлттық даму институты жобалау құжаттамасына оң мемлекеттік сараптама қорытындылары бойынша және энергия беруші ұйымдар желісіне электр энергиясын беру басталғанға дейін жаңартылатын энергия көздерін пайдалану объектілерін салу жобаларын іске асыру қорытындылары бойынша жергілікті қамту бойынша сараптама жүргізеді.
6. Егер жаңартылатын энергия көздерін пайдалану объектісін салу жобасын іске асыру қорытындылары бойынша жергілікті қамту саласындағы ұлттық даму институтының жергілікті қамту жөніндегі сараптама нәтижелеріне сәйкес жаңартылатын энергия көздерін пайдалана отырып электр энергиясын өндіруге және беруге арналған негізгі және қосалқы құрылғылардағы жергілікті қамту дәрежесі отыз пайыздан аз болған жағдайда, қаржы-есеп айырысу орталығымен жасалған электр энергиясын сатып алу-сату шарты қаржы-есеп айырысу орталығының пайдасына сатып алу шарты талаптарының орындалуын қаржылық қамтамасыз етуді төлей отырып, өзінің қолданылуын тоқтатады.»;
9) 9-бапта: 
1-тармақтың 1) тармақшасы мынадай редакцияда жазылсын:
«1) қаржы-есеп айырысу орталығына осы Заңның 8-1-бабының                               5-тармағында көзделген үстемеақыны ескере отырып, жергілікті қамту үшін арнайы баға бойынша не осы Заңның 8-1-бабының 2-тармағында көзделген индекстеуді ескере отырып, аукциондық сауда-саттықтардың қорытындылары бойынша айқындалған аукциондық баға бойынша оған және қаржы-есеп айырысу орталығы арасында сатып алу-сату шартын жасасу күні қолданыста болған тіркелген тариф бойынша жергілікті қамту үшін;»;
2-тармақтың бірінші абзацы «орталығы» деген сөзден кейін «энергия өндіруші ұйымдар (гидроэлектр станциялары) өндіретін және желіге босататын тасқындық электр энергиясының көлемін ескере отырып,» деген сөздермен толықтырылсын;
2-1-тармақтың 1) тармақшасы мынадай редакцияда жазылсын:
«1) электр энергиясын өндірудің жалпы көлеміндегі жаңартылатын энергия көздерін және тасқындық электр энергиясын пайдалану объектілері өндіретін электр энергиясы көлемінің нақты көрсеткіші;»;
3-тармақтың бірінші бөлігі мынадай редакцияда жазылсын: 
«3. Қаржы-есеп айырысу орталығы осы Заңның 7-1-бабы 3-тармағының 2) тармақшасына сәйкес  жаңартылатын энергия көздерінен және тасқындық электр энергиясынан электр энергиясын сатудан алған ақша сомасы жаңартылатын энергия көздерін пайдалануды қолдауға арналған шығындарды өтеу және ағымдағы тоқсанда  тасқындық электр энергиясын сатып алуға арналған шығындарды өтеу үшін қажетті шамадан аз болған немесе асып кеткен жағдайда, есеп айырысу-қаржы орталығы қайта есептеу жүргізеді және шығындарды электр энергиясын шартты тұтынушылар арасында келесі тоқсанға қайта бөледі.»;
4-тармақ мынадай редакцияда жазылсын: 
«4. Шартты тұтынушының жаңартылатын энергия көздерін пайдалану объектілері өндірген электр энергиясын қаржы-есеп айырысу орталығынан сатып алуға арналған шығындарын және тасқындық электр энергиясын сатып алуға арналған шығындарды осы шартты тұтынушының электр энергиясын сатып алушылары желіге жіберілген электр энергиясының жалпы көлеміне қатысты сатып алушының сатып алынатын электр энергиясы көлемінің тиісті үлесіне барабар өтейді.»;
4-1-тармақ «, тасқындық электр энергиясын қоса алғанда, электр энергиясына шекті тарифтен артық тұтынушыға электр энергиясын сату бағасында ескеріледі» деген сөздермен толықтырылсын; 
9, 10 және 11-тармақтар алып тасталсын;
10) 3-тарау мынадай мазмұндағы 9-1, 9-2 және 9-3-баптармен толықтырылсын:
«9-1-бап. Жеке тұтынушылар мен нетто-тұтынушыларды қолдау шаралары
1. Жеке тұтынушылар мен нетто-тұтынушыларды қолдау шаралары мыналарды:
1) жеке тұтынушыларға және нетто-тұтынушыларға нысаналы субсидиялар беруді;
2) нетто-тұтынушыларды энергия беруші ұйымдардың желілеріне қосу және энергиямен жабдықтаушы ұйымдарға электр энергиясын сату үшін шарттарды айқындауды қамтиды.
2. Жеке тұтынушыны немесе нетто-тұтынушыны қолданыстағы шағын ауқымды объектілер тізбесіне енгізу осы баптың 1-тармағында көрсетілген қолдау шараларын алу үшін негіз болып табылады.
Жеке тұтынушыны немесе нетто-тұтынушыны қолданыстағы шағын ауқымды объектілер тізбесінен алып тастау осы баптың 1-тармағында көрсетілген қолдау шараларын тоқтату үшін негіз болып табылады. 
Жеке тұтынушыларды немесе нетто-тұтынушыларды қолданыстағы шағын ауқымды объектілердің тізбесіне енгізу және одан шығару уәкілетті орган әзірлеген және бекіткен шағын ауқымды объектілердің жұмыс істеуінің мониторингі және бақылау қағидаларына сәйкес жүзеге асырылады.

9-2-бап. Жеке тұтынушылар мен нетто-тұтынушыларға нысаналы субсидиялар
1. Мемлекет жеке тұтынушылар мен нетто-тұтынушыларға нысаналы субсидияларды мынадай мөлшерде береді:
1) осы Заңның 7-2-бабының 1) тармақшасында көрсетілген жеке тұтынушылар мен нетто-тұтынушыларға шағын ауқымды объектіні сатып алуға, орнатуға (салуға) және пайдалануға беруге жұмсалған шығындар мөлшерінің сексен пайызына дейінгі, бірақ нысаналы субсидияның шекті мөлшерінен аспайтын мөлшерде;
2) осы Заңның 7-2-бабының 2) тармақшасында көрсетілген жеке тұтынушылар мен нетто-тұтынушыларға сатып алуға, орнатуға (салуға) және пайдалануға беруге арналған шығындар мөлшерінің қырық пайызы мөлшерінде, бірақ нысаналы субсидияның шекті мөлшерінен аспайтын мөлшерде.
Нысаналы субсидиялардың шекті мөлшерлері уәкілетті орган әзірлеген және бекіткен жеке тұтынушыларға және нетто-тұтынушыларға нысаналы субсидиялар беру қағидаларында айқындалған. 
2. Нысаналы субсидия алған жеке тұтынушы немесе нетто-тұтынушы: 
өзіне тиесілі шағын ауқымды объектіде өндірілген электр және (немесе) жылу энергиясын басқа тұтынушыларға сатуды жүзеге асыруға құқылы емес;
нысаналы субсидия алынған шағын ауқымды объект бойынша да, кез келген өзге шағын ауқымды объект бойынша да нысаналы субсидияны қайта алуға үміткер болуға құқылы емес;
жабдықты өндірушінің параметрлеріне сәйкес нысаналы субсидия алған сәттен бастап кемінде бес жыл ішінде шағын ауқымды объектінің жұмыс істеуін дербес қамтамасыз етуге міндетті;
қолданыстағы шағын ауқымды объектілер тізбесінен нысаналы субсидияны алған сәттен бастап бес жыл өткенге дейін алып тасталған жағдайда, ол жұмыс істеп тұрған шағын ауқымды объектілер тізбесінде болған уақыт кезеңін шегере отырып, нысаналы субсидияның бір бөлігін барабар қайтаруға міндетті.
3. Нысаналы субсидияларды беру уәкілетті орган әзірлеген және бекіткен жеке тұтынушылар мен нетто-тұтынушыларға нысаналы субсидиялар беру қағидаларына сәйкес жүзеге асырылады.

9-3-бап. Нетто-тұтынушыларды энергия беруші ұйымдардың желілеріне қосуға және энергиямен жабдықтаушы ұйымдарға электр энергиясын сатуға арналған шарттар
1. Энергиямен жабдықтаушы ұйым нетто-тұтынушымен нетто-тұтынушыға тиесілі шағын ауқымды объектінің жалпы белгіленген қуаты энергия беруші ұйымның желілеріне тұтынушы ретінде қосу кезінде осы нетто-тұтынушыға бұрын келісілген электр энергиясын тұтынудың рұқсат етілген қуатынан аспаған жағдайда, Қазақстан Республикасының азаматтық заңнамасына сәйкес электр энергиясын сатып алу-сату шартын жасасуға міндетті.
2. Энергия беруші ұйым нетто-тұтынушыны оның тарапынан шекараларды бөлуге дейінгі нүктеде, нетто-тұтынушыға тиесілі шағын ауқымды Объектінің жалпы белгіленген қуаты энергия беруші ұйымның желілеріне тұтынушы ретінде қосылған кезде осы нетто-тұтынушыға бұрын келісілген электр энергиясын тұтынудың рұқсат етілген қуатынан аспаған жағдайда, 
нетто-тұтынушыны энергия беруші ұйымның электр желісіне кедергісіз қосуды қамтамасыз етуге міндетті..
3. Нетто-тұтынушы оған қызмет көрсететін энергиямен жабдықтаушы ұйымға оның қолданыстағы тарифі бойынша электр желісінен есепті кезеңде тұтынған электр энергиясының көлемін сол кезеңде электр желісіне жеткізілген көлемін шегере отырып төлейді.
Есепті кезеңде электр желісіне нетто-тұтынушы жеткізген электр энергиясының көлемі желіден сол кезеңде тұтынған электр энергиясының көлемінен асып кеткен жағдайда, қызмет көрсетуші энергиямен жабдықтаушы ұйым нетто-тұтынушыға жоғарыда көрсетілген асып кету көлемінде нетто-тұтынушы берген электр энергиясы үшін сатуға арналған өзінің қолданыстағы тарифі бойынша нетто-тұтынушыға төлейді.
Энергиямен жабдықтаушы ұйымның нетто-тұтынушылардан электр энергиясын сатып алу-сату уәкілетті орган әзірлеген және бекіткен нетто-тұтынушылардан электр энергиясын сатып алу-сату қағидаларына сәйкес жүзеге асырылады.»; 
11) 10-баптың 5-тармағындағы «жаңартылатын энергия көздерін» деген сөздерден кейін «оның ішінде шағын ауқымды объектілерді» деген сөздермен толықтырылсын.
2-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі.


           Қазақстан Республикасының
                         Президенті                                                       

